
 

 
                                                                                 HKS 5 M-26 

1 

 
 
 
 
 
 
 
 
 

 
 

 
 

 
 
 
 
 
 
 
 
 
 
 
 
 
 
 
 
 
 
 
 

Ang pagkakaroon ng matatag na kabuhayan ng bansa ang naging pangunahing 

layunin sa panahon ng Komonwelt.  Nais ni Pangulong Quezon na maitaguyod ang 

ekonomiya ng bansa nang hindi umaasa sa Estados Unidos at iba pang dayuhan. 

 

Gumawa ng mga hakbang si Pangulong Quezon upang mapaunlad ang bansa 

tulad ng pananalapi at kabuhayan, industriya, pagsasaka at pagbubuwis. 

 

Sa modyul na ito matututuhan mo ang mga ginawang mga hakbang ni Pangulong 

Quezon upang mapabuti ang ekonomiya ng bansa. 

 

Handa ka na ba? 

 

            ALAMIN MO 
 

 

GRADE V 

PROYEKTO: PANGKABUHAYAN SA PANAHON NG 

KOMONWELT 

Bago mo simulan ang pag-aaral sa bagong aralin, magbalik-aral ka muna. 

 

Hanapin sa Hanay B ang tinutukoy sa bawat bilang sa Hanay A.  Isulat mo sa 

iyong kwadernong sagutan ang titik ng tamang sagot. 

 

 

Hanay A  Hanay B 

_______1. Ang Patakarang 

pangkabuhayang ipinakilala 

ng Estados Unidos. 

 

_______2.  Ang batas na nagbibigay ng 

24 hektaryang lupa sa mga 

magsasaka nang mura at 

hulugan pa. 

 

_______3.  Ang batas na nagtakda ng 

pagpasok ng produktong 

Pilipino sa Estados Unidos 

ng walang kota. 

 

_______4.  Ang makabagong makinarya 

na ginamit ng mga 

magsasaka sa pagtatanim. 

 

_______5.  Ang nakabuti sa 

pakikipagkalakalan ng mga 

Pilipino sa loob at labas ng 

bansa. 

 A.  Patubig 

 

B.  Traktora 

 

C. Transportasyon 

 

D.  Batas Homestead 

 

E.  Malayang Kalakalan 

 

F.  Batas Payne-Aldrich 

 

 

 

 

 

 

 

 

    PAGBALIK-ARALAN MO 

Maraming hinarap na suliranin ang pamahalaang Komonwelt.  Ang mga ito ay 

tungkol sa lupang pansakahan, industriya, kalakalan at pagpasok ng dayuhan sa bansa. 

Tulad ng sistemang kasama, sistemang Dummy at ang hindi maka-Pilipinong 

patakaran ng Batas Payne-Aldrich. 

 

Ang mga problemang ito ay pinagsumikapan ni Pangulong Quezon na malutas.  

Nagtungo siya sa Estados Unidos at hiniling na baguhin ang probisyon ng Batas 

Tydings-McDuffie na isa sa na rito ang Malayang Kalakalan.  Sinang-ayunan ito ng 

Pangulong Roosevelt ng Estados Unidos.  Ang pakikipagkalakalan ng Estados Unidos 

at Pilipinas ay magtatapos ng hanggang 1960 o dalawang taon na lamang. Pagkatapos 

nito papatawan na ng buwis ang mga produktong Amerikano na papasok sa Pilipinas. 

 

Upang masugpo ang sistemang Dummy, nagkaroon ng batas laban sa dummy o 

Anti-Dummy Law.  Layunin nito na pigilin ang pagdami ng Amerikano, Tsino at 

hapones na magmay-ari ng lupa at negosyo sa bansa.  Ang Pilipinong papayag na 

maging dummy ay lalapatan ng kaukulang parusa. Ang dummy ay maaring isang 

mamamayan na kunyari nagmamay-ari  ng mga negosyo, lupain na sa katunayan ay 

totoong pag-aari ng mga dayuhan sa bansa na bawal kung sila’y hindi pa naging 

naturalisadong mamamayang Pilipino 

 

Ang National Rice and Corn Corporation (NARIC) ay itinatatag upang 

matulungan ang mga magsasaka sa pagpaparami ng kanilang produksyon at tamang 

halaga ng bigas at mais.  May bangko rin na nagpautang sa mga magsasaka na ang 

pagbabayad ay sa paraang maginhawa para sa kanila.  Ito ang Agricultural and 

Industrial Bank. 

 

Inakit din ang mga mamamayang Pilipino na tumira sa Mindanao at sila ay 

nabigyan ng mga lupa sa murang halaga. 

 

 

 

 

 

 

 

 

 

PAG-ARALAN MO 

Ngayon alam mo na ang naging suliraning pangkabuhayan sa panahon ng 

Komonwelt.  Punan mo ang tsart sa ibaba. 

 

Isulat mo rin itong tsart sa iyong kwaderno. 

 

Suliranin sa 

Kabuhayan 

Hakbang sa Paglutas 

ng Suliranin 

1. 

 

2. 

 

3. 

 

4. 

 

5. 

 

1. 

 

2. 

 

3. 

 

4. 

 

5. 

 

 

 

 

 

 

 

 

Panuto:  Pagtambalin ang hanay A sa hanay B.  Isulat mo ang titik ng tamang 

sagot sa iyong kwadernong sagutan. 

 

Hanay A  Hanay B 

_______1.  kabuhayan ng bansa 

 

_______2.  katulong ng may-ari ng lupa sa 

pagsasaka 

 

_______3.  kinasangkapan na isang dayuhan 

sa pagbili ng lupain sa bansa 

 

_______4.  ang tumutol sa Malayang 

Kalakalan 

 

_______5.  ang nagpapautang sa mga 

magsasaka  

 

 A.  dummy 

 

B.  kasama 

 

C.  NARIC 

 

D.  ekonomiya 

 

E.  M. L. Quezon 

 

F.   NARIC 

 

G.  Agricultural & Industrial 

Bank 

 

             PAGSANAYAN MO 

 Dumanas ng iba’t ibang suliraning pangkabuhayan ang mga Pilipino noong 

panahon ng Komonwelt. 

 

 Nagpatupad ng mga patakaran ang pamahalaang Komonwelt upang malutas 

ang suliraning pangkabuhayan. 

 

 

 

 

 

 

 

 

Lagyan mo ng tsek () ang hanay na angkop sa iyo.  Kopyahin mo ito sa iyong 

kwadernong sagutan. 

 

 

 
Oo Hindi 

Paminsan-

minsan 

1.  Bumibili ako ng produktong Pilipino.    

2.  Higit kong tinatangkilik ang mga produkto.    

3.  Binibigyang halaga ko ang kasipagan ng 

mga magsasaka. 

   

4.  Iginagalang ko ang pinuno ng bansa.    

5. Nagpapagamit ako sa mga dayuhan.    

 

 

Ipaliwanag mo ngayon ang iyong mga kasagutan sa bawat bilang. Gawin ito sa 

iyong kwaderno. 

 

 

 

 

         TANDAAN MO 

  

 

ISAPUSO MO 

Gumuhit ng isang larawan na ipinakikita ang isa sa mga naging suliraning 

pangkabuhayan ng bansa. 

 

 

 

 

 

 

 

 

A.  Panuto:  Unawain ang inilalahad na mga sitwasyon. 

Magpasya ka kung nararapat o hindi. Ipaliwanag mo ang ginawa mong 

pagpapasya. 

 

1. Sitwasyon 

Ang mga magsasaka ay nanatiling umuupa ng kanilang lupang 

sakahan.  Patuloy silang naging kasama lamang ng mga may-ari ng 

malalaki at malalawak na lupain. 

 

Ugat: 

Nararapat o Hindi nararapat? 

 

2. Sitwasyon 

Pinagtibay ang batas laban sa dummy o Anti-Dummy Law.  Ito ay 

upang masugpo ang mga dayuhan na nagmamay-ari ng lupa sa bansa sa 

tulong ng mga Pilipino. 

 

Ugat: 

Nararapat o Hindi nararapat? 

 

3. Sitwasyon 

Inakit ang ilang mamamayang Pilipino na tumira sa Mindanao at sila 

ay bibigyan ng pamahalaan ng mga lupa sa murang halaga. 

 

Ugat: 

Nararapat o Hindi nararapat? 

 

 

 

   GAWIN MO 

  

 

  PAGTATAYA 

B.  Panuto: Punan mo ng tamang salita ang bawat patlang.  Isulat mo sa iyong 

kwaderno ang sagot. 

 

1. Ang sistemang __________ ay isa sa naging suliraning pangkabuhayan sa 

panahon ng Komonwelt. 

 

2. Si __________ ang tumutol at hindi naibigan ang naging probisyon ng Batas 

Tydings-McDuffie. 

 

3. Ang __________ ang batas na magpaparusa sa mga Pilipinong magpapagamit 

sa mga dayuhan. 

 

4. Ang __________ ang tumulong sa mga magsasaka na lumaki ang kanilang 

produksyon. 

 

5. Ang __________ ang nagpautang sa mga magsasaka na ang pagbabayad ay 

nasa murang halaga. 

 

 

 

 

 

 

Sumulat ng isang talata tungkol sa mga pamamaraang isinagawa ng 

pamahalaang Komonwelt na nakatulong sa pagpapabuti ng kabuhayan ng bansa. 

 

 
 

 

 
 
 
 
 
 
 

 

PAGPAPAYAMANG GAWAIN 

 
 Maaari mo na ngayong simulan ang susunod na 

modyul. 

 

 


